
ULRICUS HELFFENSTEINII COMES CONCEDIIT IA -

COBO MARCH . BADENSI IUS APERTURÆE IN CASTRO

HILTEMBVURG .

ANNO MCCCCLII .

E Arcſiivo Badenſi .

WV. VIRICI Graue zu Helfſenſtein der elter beckennen vnd tun

kunt oflenbare mit diſem Briefe , das wir In betrachtung des

gnedigen Willens den der Hochgeborn Fürſt vnd Herre Her Jacob marg -

graff zu Baden vnd Graue zu Spanheym vnſer gnediger lieber Herre ,

vns biſsheer bewiſet hat , vnd teglich bewiſet , vnd haben ſinen Gna -

den zugeſagt , vnd geben auch für vns vnſere erben vnd nachkomen in

Krafft diſs Briefls Im vnd ſinen erben offennung an Hiltemburg dem

Sloſſe das ſie vnd die Iren , die von Iren gnaden deſshalb vnſs vnſern

erben oder nachkomen bringen Ire verſigelte Briefe , ſich der ſollen vnd

mögen gebruchen zu allen Iren Notturflten vnd geſcheffden , doch on

Vnſer oder vnſer erben vnd der vnſern ſchaden coſtenhalb vngeuerlich

widder menglich nyemand uſsgenommen . Vnud ſollich offennung ſolle

Weren in obgeſchriebener maſs , ſo lang biſs das wir oder vnſer erben

in Iren ſichern gewalt haben geben vnd geantwurt dryſſig vnd ſechs

pfunt pfenning Spirer müntz , vnd wann wir ſinen gnaden oder ſinen

erben ſollich gelt alſo bezalt ynd geantwurt hand So ſollen wir darnach ,

der vorgerürten Offennung nit me pflichtig ſin vnd vns oder vnſern er -

ben dieſer Brieff zu vnſern Handen widder gegeben werden der auch

alsdann , er werde vns alſo geben oder nit gant2 krafftloſs vnd vnmech -

tig ſin ſol , alle geuerde vnd argeliſt herin gentzlich uſsgeſcheiden .

Des zu Vrckund hand wir dem obgenanten vnſerm gnedigen Herren

diſen Brieff vnder vnſerm angehenckten Inſigel verſigelt gegeben uff

Mentag nach ſant Elſsbethen tag anno Dni Mꝰ CCCCꝰ ſecundo .

TESTAMENTUM TPACORBI MARCHIONIS

BADENSIS .

ANNO MCCCCLIII .

Ex Originali .

n dem Nahmen der heiligen und Unzertheilichen Dryfaltigkeit

Amen . Von Gnaden deſſelben allmächtigen Gottes . Wir Jacob
4—
NMarggrave zu Baaden , und Grave zu Spanheim &c . Danken mit aller

demütickeit ſiner göttlichen güte . Der groſſen gnaden . In der er . uns

ſine Creature . an libe . ſelen . eeren . und zytlichen Nuzen begabet . un -

ſer vernunffte herrlichtet , und zu leben geben hat diſen Tag . In dem

Wir begürlichen Durſte empfangen haben unſer ſelen heils zu wircken

